
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৩১ )




করিয়া ক্ষান্ত হইলেন না। তিনি প্রজাগণের বিদ্যালাভের নিমিত্ত, রাজ্যের সমস্ত প্রদেশে অসংখ্য চতুষ্পাঠী ও বিশ্ববিদ্যালয় সংস্থাপিত করিলেন, তন্মধ্যে বিএনা নগরে স্বনামে নামকরণ পূর্ব্বক যে প্রধান বিশ্ববিদ্যালয় স্থাপন করেন, তাহাতেই তাঁহার যার পর নাই এক প্রধান কীর্ত্তি রহিয়া গিয়াছে। ইহা ভিন্ন ঐ নগরে চিত্রশালিকা, প্রেগ্ ও ইনস্প্রাগ্ নগরদ্বয়ে প্রকাশ্য পুস্তকালয় এবং বিএনা, গ্রেজ্ ও টিয়র্নন্ নগরে তিনটী পর্য্যবেক্ষণিকাগৃহ স্থাপন করিয়া বিদ্যার্থিবর্গের মহৎ উপকার সাধন করেন। বিশেষতঃ সৈনিকদিগের চিকিৎসার জন্য সমধিক প্রযত্নে স্থানে স্থানে চিকিৎসালয় ও অনাথনিবাস নির্ম্মাণ এবং সেনাপতিদিগের বিধবাপত্নী ও হৃতসর্ব্বস্ব ভদ্র মহিলাগণের জীবিকা নির্দ্ধারণ করিয়া দিয়া দুরবস্থাপন্ন প্রজাগণের দুঃখ শান্তির উপায় করিয়া দেন।

 বিএনা নগরের শোভার আর পরিসীমা রহিল না; সকল দিকেই অপরূপ স্ফটিকবৎ শ্বেতবর্ণ অট্টালিকা, সুপ্রশস্ত রাজপথ, অপূর্ব্ব পণ্য দ্রব্য পূর্ণ বাণিজ্যালয়, ছাত্রপূর্ণ বিদ্যামন্দির, প্রকাণ্ড প্রকাণ্ড পর্য্যবেক্ষণিকাগৃহ, অনাথ ও রুগ্নদিগের শান্তিময় অনাথনিবাস ও চিকিৎসালয় প্রভৃতি নয়নগোচর হওয়াতে নগরের এক প্রকার অভূতপুর্ব্ব শোভা ও মহিষীর অসাধারণ বুদ্ধিমত্তার পরিচয় প্রদান করিতে লাগিল। বস্তুতঃ তিনি যে এক স্ত্রীরত্ন ছিলেন

				 এই পাতা শেষ সম্পাদিত হয়েছে ১৭:২৭টার সময়, ১৯ মার্চ ২০২১ তারিখে।

